
KHUTBAH KEDUA JULAI 2024
MINGGU PERTAMA DAN MINGGU KETIGA

Marilah kita bersama-sama meningkatkan ketakwaan kepada Allah

Subhanahu wa-Ta’ala dengan memperbanyakkan amal ibadah dan meninggalkan




JABATAN MUFTI NEGERI PAHANG (07/2024)

perbuatan yang mungkar supaya mendapat reda Allah Azza wajalla di dunia dan

akhirat.
Sidang Jumaat Yang Dirahmati Allah Ta’ala,

Kebelakangan ini, ramai di kalangan masyarakat kita telah menjadi mangsa
kepada pelbagai jenayah. Data daripada Kementerian Dalam Negeri
menunjukkan statistik jenayah seksual telah meningkat dari tahun 2021 hingga
2023 dengan jumlah keseluruhannya 14 ribu kes. Dalam kes jenayah seksual,
akan munculnya kes kehamilan tidak dirancang, pengguguran bayi tidak berdosa

dan kecelaruan institusi keluarga.

Kes jenayah penipuan atas talian (online scam) menunjukkan peningkatan
daripada 23 ribu pada tahun 2021, 21 ribu pada tahun 2022 dan hampir 30 ribu
pada tahun 2023 dengan jumlah keseluruhan hampir 75 ribu kes. Kesan jenayah
ini menyebabkan mangsa kehilangan wang simpanan hari tua dan menderita.
Manakala kes pemerdagangan manusia juga banyak berlaku, justeru hendaklah
kita berhati-hati supaya kes ini tidak berlaku. Allah Subhanahu wa-Ta’ala

berfirman dalam surah ar-Rum ayat 41;

Yang bermaksud: “Telah berlaku pelbagai kerosakan di darat dan di laut
disebabkan oleh perbuatan tangan manusia (berlaku sedemikian) kerana Allah
Subhanahu wa Taala menghendaki agar mereka merasakan sebahagian
daripada (akibat) perbuatan buruk mereka, agar mereka kembali (insaf dan

bertaubat).”

Justeru itu, kita bertanggungjawab mendidik anak, keluarga dan

masyarakat supaya tidak terjerumus dalam jenayah tersebut.

Dalam konteks umat Islam antarabangsa, marilah kita mendoakan
kesejahteraan, kesabaran dan ketabahan bagi seluruh umat Islam khususnya
mereka yang sedang berjuang dan dizalimi di bumi Palestin yang dijajah oleh
rejim Zionis Israel. Mudah-mudahan Allah Ta’ala memberi kemenangan kepada

umat Islam dan membebaskan Mas;jidil Agsa.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan

bijaksana, amalan yang dilimpahi cahaya petunjuk serta tetapkanlah

baginda pada jalan yang lurus.

